
Kitaar My Kruis

afrikaanse kitaartabs vir die vales!

Wat wil jy doen?

· Leer hoe om tabs te lees    
→ bl. 1

· Leer hoe om vir KMK te tab
→ bl. 5

Dagsê! En welkom by Kitaar My Kruis (www.geocities.com/kitaarmykruis). Dit is vir ons 'n ongelooflike voorreg om Afrikaanse kitaartabs na julle te bring, en hoewel dit bitter groot werk is, is dit 'n liefdessaak wat vir al drie van ons baie na aan die hart lê! Ons hoop dat hierdie webblad van waarde is vir dié mense wat nog besig is om te leer (hou aan! Dis een-honderdpersent die moeite werd) of vir dié wat dalk reeds meer gevorderd is, maar graag Afrikaans wil leer speel. Julle het op hierdie webblad (dis eintlik 'n Microsoft Word-dokument, soos julle sekerlik kan sien!) afgekom a.g.v. een van twee redes: 

· jy wil graag leer hoe om die tabs op hierdie (en die derduisende ander rocksites op die internet) te lees, of 

· jy wil graag leer hoe om by te dra. Hoe dit ook al sy, jy's op die regte plek!

Ons gaan begin met basiese tab-teorie. 

Wat is 'n tab?

'n Tab is 'n *.txt file met lirieke van bekende of onbekende liedjies, sowel as die kitaarakkoorde van die liedjie. Dis voorgestel deur die akkoordnaam bo die woord waartydens die akkoord oorgeslaan word, te plaas. Sekere meer gevorderde tabs 

bevat ook die tydtelling (rhythmic structure) van die liedjie, maar om eerlik te wees: ek het nie 'n idee wat daar aangaan nie!
Die meeste van ons begin kitaarspeel deur 'n musiekonderwyser (kitaarlesse is 'n mors van tyd, sover dit my aangaan) of deur boeke, wat algemeen beskikbaar is, met bekende liedjies se tabs. Tabs is ongelooflik behulpsaam om jou vaardighede te verbeter en selfs net vir lekker saamsing-songs. Daar is 'n MAGDOM tab-sites op die net en jy sal geen probleem hê om enige van jou gunsteling pop- of rockliedjies daar te kry nie!
Hoe lees ek kitaartabs?
[Courier New is die aanvaarde norm vir tabs op die internet omdat alle karakters (letters, punktuasietekens ens.) dieselfde spasie op die bladsy vat en dit dus moontlik is om akkoordname bo die presiese regte letter of woord te sit]
Wanneer ons byvoorbeeld kyk na die akkoorde van die liedjie "Kruidjie-roer-my-nie" van ou Tony G:
         C


  F        C

Jy's 'n bondeltjie liefde as ons donkiekar ry

Wat dit basies beteken is dat jy die liedjie op die gewone ritme speel, nes dit op sy CD / plaat klink, en dan:

Op BON van die woord "bondeltjie" die C-akkoord druk.

Op DON van die woord "donkiekar" die F-akkoord druk.

Op RY weer terugverander na die C-akkoord.

Dit is jou basiese "chord"-vorm van tabs. Dit gaan nie werklik veel moeiliker as dit word nie. Veral as jy later meer ingewikkelde akkoorde kan speel, sal dit heelwat makliker gaan. Kyk in jou boek as jy so iets het (en as jy nie het nie, kry een! Ek is seker jy het iewers 'n chord-chart - wat jou wys hoe die verskillende akkoorde lyk).

Indien jy sukkel om die "taal" te verstaan, m.a.w. wat die nommers op die lyne beteken, hier is 'n eenvoudige verduideliking:

e|---------------------------|
B|---------------------------|
G|---------------------------|
D|---------------------------|

A|---------------------------|
E|---------------------------|

Hierdie is 'n tipiese kitaarnek soos dit in tabs aangedui sal word. En dis eenvoudig!

Jou dikste, boonste snaar van jou kitaar (die vette!) is die GROOT HOOFLETTER "E" aan die onderkant van die chart wat ek vir jou geteken het. Jou dunste snaartjie, aan die onderkant van jou kitaar, word voorgestel deur die kleinletter "e". Die snare se name loop dus van bo na onder: E A D G B e.
[image: image1.jpg]








Dis nou die SNARE. Kom ons raak gou aan FRETS. 'n Fret is basies daardie area tussen 2 van die dwars ysterpennetjies op jou kitaar se nek! Dis al!
Kyk mooi na die illustrasie hier bo. Reg bo-aan die kitaarnek is ‘n wit dwarsbalkie. Onder dit is ‘n bruin area van die nek, en dit eindig by ‘n ysterdwarspaaltjie. Dit is die EERSTE FRET. Tussen daardie paaltjie en die volgende paaltjie (daar waar die man se middelvinger sit) is die TWEEDE fret ens.
Goed: having said that, kan ek jou verduidelik van om van HIERDIE chart te maak:

e|-----------------6---------|

B|--------------5------------|

G|-----------4---------------|

D|--------3------------------|

A|-----2---------------------|

E|--1--------------6---------|

Jy sal oplet dat dit dieselfde chart is wat ek vir jou bo geteken het, behalwe dat daar nou getalletjies op die voorgestelde snare is. AL wat hier gebeur, is dat jy nou (soos wat dit vir JOU gemaklik is) die deuntjie op die volgende manier kan speel:

Lees altyd 'n tab van links na regs

1. Met jou vinger in die EERSTE FRET (tussen die eerste twee ysterpennetjies) op die E (vetste) snaar druk en hom speel. 
2. Met jou vinger in die TWEEDE FRET (tussen die tweede paar ysterpennetjies) op die A (2e vetste) snaar druk en speel.
3. Met jou vinger in die DERDE FRET op die D snaar (3e vetste) druk en speel.
4. Met jou vinger in die VIERDE FRET op die G-snaar druk en speel.
5. Met jou vinger in die VYFDE FRET op die B-snaar (2e van onder af) druk en speel.
6. Al wat hier gebeur is dat jy TWEE van jou linkerhand se vingers gebruik om in die SESDE FRET op BEIDE die E- en e-snare te druk. Jy het m.a.w. twee snare wat doodgedruk word.

Iets wat belangrik is, is om die snare altyd DOOD TE DRUK. Indien jy die snare net aanraak, sal 'n dowwe klank uitkom wat eenvoudig nie reg sal klink nie. Dan moet jy die snaar harder druk. Gebruik altyd die voorkant van jou vingers; die sagte gedeelte gaan moeilik klank meebring.

Mettertyd sal jy leer hoe om vingers te wissel (dit vat nogal tyd) terwyl jy speel sodat jy nie heeltyd net een vinger gebruik nie - Clapton doen dit mos nie!

'n Ander voorstelling van akkoorde lyk so:

C (032010)

of

Eb/E (x6x400)

Moenie skrik vir die tweede een nie! Ek het dit self nog nooit gesien nie, maar dis die wonder van tab! Jy kan enige akkoord so voorstel, en mense kan weet hoe om dit te speel sonder dat hulle die tab ken!
Hierdie is manier van akkoord-voorstelling is ook ongelooflik eenvoudig, al lyk dit dalk nie nou so nie. Kom ek stel dit so voor:

C (0 3 2 0 1 0)

   E A D G B e
-------> Onthou jy hierdie?
Maak dit klaar meer sin? 

Jy gaan dus op die B-snaar (tweede snaar van onder) in die eerste fret druk. Net so gaan jy op die D-snaar in die tweede fret druk en op die A-snaar in die derde fret. Die "0"e tussen-in beteken dat jy die snaar speel sonder om enige vingers op dit te 

hê!

En net so gaan ons kyk na die tweede akkoord:

Eb/E (x 6 x 4 0 0)

      E A D G B e


Dieselfde beginsel geld nog steeds. Die onderste twee snare ("e" en "B") word sonder akkoorde gespeel. Die "G" snaar word in die vierde fret doodgedruk en die "A"-snaar in die sesde. Die "x"ies tussen-in beteken dat jy die snaar net moet aanraak, en NIE DOODDRUK NIE, sodat net 'n dowwe klank uitkom.
En dis al wat jy moet weet. Dit word nie moeiliker nie. Daar is ‘n uitstekende chord chart op Kitaar My Kruis by www.geocities.com/kitaarmykruis/Chord_chart.txt
Sommige akkoordboeke stel akkoorde selfs makliker voor. Hulle gee jou 'n prentjie van die kitaarnek met die frets en snare en teken donker blokkies op die snare met getalle in.

Indien die letter "1" in die donker blokkie gebruik is, gebruik jy jou WYSVINGER.

Indien die letter "2" in die donker blokkie gebruik is, gebruik jy jou MIDDELVINGER.

Indien die letter "3" in die donker blokkie gebruik is, gebruik jy jou DOM VINGER.

Indien die letter "4" in die donker blokkie gebruik is, gebruik jy jou PINKIE.

DUS: 
1 = WYSVINGER

     
2 = MIDDELVINGER 

     
3 = DOM VINGER

     
4 = PINKIE.


En dit is al wat jy nodig het om te weet om 'n goeie begin te maak. Onthou net – ons hier by KMK glo lesse is vir die voëls! Leer op jou eie tyd, met jou eie liedjies en jou eie styl! Ritme kom later vanself. Download 'n paar tabs en probeer dit saam met 'n opname van die liedjie speel. Ek self het twee jaar lank "gespeel" sonder dat ek 'n enkele akkoord kon druk: op my pa se stokou Yamaha nylonsnaar!

Laat weet as daar nog goed is, of as jy net raad nodig het!

PS: ons webblad met Afrikaanse akkoorde (die enigste van sy soort) is by www.geocities.com/kitaarmykruis

Hoe om vir Kitaar My Kruis te tab
Gebruik die inligting en verduidelikings wat ek hierbo uiteengesit het om 'n basiese idee van 'n tab te kry. Die meeste tabbers wat bydra is reeds vertroud hiermee en moet asseblief net aandag gee aan die reëls wat ek onderaan sal sit. Die meeste Afrikaanse songs het nie solo's en goed nie, so die kitaarnek is dan nie nodig nie, maar as dit het, gebruik die onderstaande tekening om die regte solo of riff weer te gee:

e|--------------------------------------------------|

B|--------------------------------------------------|

G|--------------------------------------------------|

D|--------------------------------------------------|

A|--------------------------------------------------|

E|--------------------------------------------------|

Natuurlik kan jy hom verkort of verleng na gelang van die situasie.

Verder kan jy net na die Tony G-voorbeeld verder op in hierdie dokument kyk om die woorde en akkoorde weer te gee.

Daar is enkele reëls vir tabbers:

1) Die tabs MOET in COURIER NEW-skrif wees en in NOTEPAD getik wees. Dis al skrif wat die program waarmee die site gebou is, sal aanvaar.

2) Benoem asseblief die tabs van die begin af reg:

Bo-aan kom die volgende klein boodskappie (die eerste sterretjie is 24 spasies van die linkerkant van die dokument af:




*******************************************************




HIERDIE AFRIKAANSE IS TAB VERSPREI DEUR KITAAR MY KRUIS

                                www.geocities.com/kitaarmykruis

  kitaarmykruis@gmail.com                                   *******************************************************
Twee lyne onder die boodskappie moet die opskrif in die vorm <KUNSTENAAR> - <LIEDJIE> wees b.v.

Karen Zoid - Afrikaners is Plesierig

------------------------------------

<Dan begin die tab>

3) Onderaan die tab laat jy twee spasies oop, en dan:

Woorde en musiek: <Wie dit ook al is, b.v. Koos Kombuis>

Tabber: <Jou naam>

4) Die fisiese opskrif van die file (blou gedeelte bo-aan) moet asseblief in die vorm <KUNSTENAAR>_Liedjie_Se_Naam.txt wees b.v. Karen_Zoid_Engel.txt

5) Dan besoek jy www.geocities.com/kitaarmykruis/draby.html om die tabs te upload. As ‘n alternatief kan jy dit ook as ‘n attachment stuur na kitaarmykruis@gmail.com
Dankie!

Besoek gereeld die site vir nuwe updates!

Jasper

mailto:kitaarmykruis@gmail.com?subject=Kitaartabs

